
BMT-nin İqlim Dəyişmələri üzrə Çərçi-

və Konvensiyasının Tərəflər Konfransının 
29-cu sessiyasının – COP29-un keçiril-
məsi Azərbaycana beynəlxalq aləmdə 
nüfuzunu daha da möhkəmləndirməyə 
müsbət təsir göstərəcək, eləcə də iqlim 
dəyişikliyi ilə mübarizə üzrə qlobal səy-
lərə böyük töhfə verəcək.

Rusiya BMT-yə Yardım Assosiasiya-
sı sədrinin birinci müavini, hmumdünya 
BMT Assosiasiyaları Federasiyasının 
vitse-prezidenti Aleksey Borisov bununla 
bağlı Azərbaycan mediasına müsahibə-
sində qeyd edib ki, İqlim Dəyişikliyi Kon-

fransı �COP� qlobal dünya əhəmiyyətli 
tədbirdir. dünki iqlim dəyişmələri ətraf 
mühitə, iqtisadiyyata, insanların sağlamlı-
ğı və təhlükəsizliyinə ciddi təhdiddir. COP 
ölkələrə bir araya gəlməyə, iqlim dəyiş-
mələri problemlərini müzakirə etməyə, 
istixana qazlarının həcminin azaldılması 
üçün birgə hərəkətlər barədə tədbir və 
qərarları qiymətləndirməyə, yenilərini qə-
bul etməyə əlverişli şərait yaradır.  

Bütün bu qeyd edilənlər deməyə əsas 
verir ki, ɋɈɊ  əsas beynəlxalq ekoloji 
sazişlərdən biri olan BMT-nin İqlim Də-
yişmələri üzrə dərçivə Konvensiyasının  
və Paris İqlim Sazişinin həyata keçirilmə-

si üzrə danışıq prosesinin ali orqanıdır. 
Bu gün ɋɈɊ həm də ona görə mühüm 
önəm daşıyır ki, dövlət başçıları, nazirlər, 
digər dövlət xadimləri, eləcə də biznes, 
vətəndaş cəmiyyəti, akademiya, media 
və  gənclər daxil olmaqla iqlim gündə-
liyinin geniş aktorlar dairəsini bir araya 
gətirir. İqlim probleminin həlli məqsədilə 
məhz belə sahələrarası yanaşmaya ciddi 
 zərurət duyulur. 

COP29 iqlim böhranından əziyyət 
çəkən cəmiyyətlər üçün yüksək dəyərlən-
dirilir. Azərbaycanda keçiriləcək bu nüfuz-
lu tədbir artıq haqlı olaraq “maliyyə müşa-
virəsi” də adlandırılır, çünki məhz cari ilin 
noyabr ayında  iqlim maliyyələşdirilməsi 
sahəsində yeni kollektiv razılaşdırılma 
gözlənilir.

İqlim dəyişikliyi ilə mübarizənin maliy-
yələşdirilməsində yeni hədəf isə inkişaf 
etmiş dövlətlər tərəfindən aşağı gəlirli 
ölkələr üçün nəzərdə tutulan maliyyə öh-
dəliyinin gerçəkləşdirilməsidir. Bu məsələ-
də problem ondan ibarətdir ki, 2009-cu 
ildə vəd edilən bütün vəsait ayrılmamış-
dı, bu da iqlim dəyişikliyi ilə mübarizənin 
ciddi şəkildə ləngiməsinə gətirib çıxardı. 
Ancaq iqlim böhranından əziyyət çəkən 
cəmiyyətlərdə inkişaf etmiş ölkələrin ma-
liyyələşmə ilə bağlı verdikləri  vəd və öh-
dəliklərin  COP29-da tam həcmdə yerinə 
yetiriləcəyinə böyük ümid bəslənilir. 

Ekspertlər sözügedən konfransda tək-
cə maliyyə deyil, daha geniş sahədə digər 
məsələlərin də yüksək səviyyədə müza-
kirə olunacağını düşünür,  Azərbaycanın 
bu istiqamətdə qətiyyətli addımlar ataca-
ğına,  bununla da  bütün dünya üçün əhə-
miyyətli sayılan iqlim təşəbbüsləri ilə çıxış 
edəcəyinə böyük ümid bəsləyirlər. 

Bu gün karbon neytrallığına nail ol-
mağın zəruriliyinə artıq heç kimin şübhə 
ilə yanaşmadığını vurğulayan ekspertlər, 
eyni zamanda, müxtəlif tipli iqtisadiyyata 
malik ölkələrə iqlim fəlakətinin qarşısının 
alınması üçün nəyi və necə etmək lazım 
olduğu ilə bağlı razılığa gəlməyin çətin-
liyi faktına da diqqət çəkirlər. Məsələn, 
hmumdünya BMT Assosiasiyaları Fede-
rasiyasının vitse-prezidenti Aleksey Bo-
risovun fikrincə, iki qütbün toqquşması 
göz önündədir. Birinci tərəf, ilk növbədə, 
Avropa İttifaqı ölkələri və ABŞ  2050-ci 
ilə qədər sürətləndirilmiş enerji keçidinə 
və karbon neytrallığına nail olmaqda is-
rarlıdırlar. Onlar istixana qazları emissi-
yalarının karbohidrogenlərin hasilatı və 
istifadəsi sahəsində “keçid” layihələri he-
sabına azaldılmasına nail olmağı yolveril-
məz hesab edirlər. 

İkinci qütbdə dayanan dövlətlər-inki-
şaf etməkdə olan ölkələr isə 20�0–2070-
ci illərə qədər karbon neytrallığına nail 
olmaq şərtilə iqtisadiyyatın inkişafının xü-
susiyyətini nəzərə alan daha yumşaq ke-
çidin tərəfdarıdırlar. dünki bu yol inkişafda 

olan ölkələrə enerji və resurs səmərəliliyi 
istiqamətdə hərəkət edərək iqtisadiyyatı 
yenidən qurmağa imkan verəcək, eləcə 
də düşünülmədən sürətləndirilən enerji 
keçidini şərtləndirəcək sosial-iqtisadi risk-
lərin səviyyəsini azaldacaq.

İctimai nəqliyyat və ekoloji standartlar

Hazırda bütün dünyada atmosfer havasına atılan karbon emissiyalarının 
əsas mənbəyi avtonəqliyyat vasitələri sayılır. Hətta mütəxəssislər hesab edirlər 
ki, avtomobillər stasionar mənbələrdən, o cümlədən zavod və fabriklərdən 
atmosferə daha çox zərərli tullantılar atır. 

Azərbaycanda da bu sahədə vəziy-
yət ürəkaçan deyil. Müşahidələr göstərir 
ki, hazırda ölkədə və paytaxtda atmosfer 
havasına atılan çirkləndirici maddələrin 
əksəriyyəti məhz avtonəqliyyatın payına 
düşür. Artıq ölkəmizdə bu zərərli tenden-
siyanın qarşısını almaq məqsədilə bir 
sıra zəruri tədbirlər görülür. Məlum oldu-
ğu kimi, artıq bir ildən çoxdur ki, xaricdən 
ölkəmizə buraxılış tarixi 10 ili ötmüş avto-
mobillərin idxalı qadağan edilib. Bunun-
la yanaşı, ekoloji cəhətdən təmiz olan 
elektrik mühərrikli avtomobillərin idxalı 
üçün bir sıra güzəştlər nəzərdə tutulub. 
Məsələn, bütün elektrik mühərrikli avto-
mobillərin idxalı və satışı əlavə dəyər ver-
gisindən azaddır. Bununla yanaşı, yaşı 
3 ilə qədər olan elektromobillər 15 faiz 
gömrük rüsumundan azad olunub. Elekt-
riklə işləyən elektromobillər üçün enerji 
doldurucularının idxalı və satışı zamanı 
isə həm ƏDV, həm də gömrük rüsumu 
tələb olunmur. 

Bu sahədə növbəti addımlardan biri 
də yerüstü ictimai nəqliyyatın, xüsusən 
də avtobusların müasir dövrün ekoloji 
standartlarına uyğunlaşdırılması ilə bağ-
lıdır. Artıq xaricdən ölkəmizə  gətirilən 
elektrikli avtobuslar sınaq məqsədilə 
xəttə buraxılıb. Bununla yanaşı, hazırda 
belə avtobusların Azərbaycanda istehsa-
lının təşkili istiqamətində də bir sıra zəruri 
addımlar atılır. Ölkənin avtobus parkının 
yerli istehsal hesabına təmin edilmə-
si  məqsədilə bugünlərdə “Azərbaycan 
İnvestisiya Şirkəti” ASC, dinin “BYD 
Company Limited” və “SARDA Group” 
şirkətlərinə məxsus “Electrify Azerbaijan” 
arasında Anlaşma Memorandumu imza-
lanıb.

 Rəqəmsal inkişaf və nəqliyyat na-
zirinin müşaviri Rəşad Bayramovun so-
sial şəbəkə hesabında yazdığına görə, 
memorandum Sumqayıt Kimya Sənaye 
Parkının ərazisində elektrobus istehsalı 
zavodunun tikintisini nəzərdə tutur. Onun 
sözlərinə görə, ilkin mərhələdə zavodda 

ildə 150-200 ədəd elektrobus istehsal 
olunacaq ki, bu da daxili tələbatı qarşıla-
maqla yanaşı, Azərbaycanın ixrac poten-
sialının artırılmasına imkan yaradacaq. 

Məsələ ilə bağlı İqtisadiyyat Nazirliyi 
də geniş açıqlama yayıb. Nazirliyin mə-
lumatına əsasən, imzalanma mərasimi 
Nazirlər Kabinetində Baş nazirin müavini 
Şahin Mustafayevin iştirakı ilə keçirilən 
görüşdə baş tutub. Bildirilib ki, işbirliyinə 
dair sazişi iqtisadiyyat nazirinin birinci 
müavini Elnur Əliyev, rəqəmsal inkişaf 
və nəqliyyat nazirinin müavini Rəhman 
Hümmətov, BYD şirkətinin kommersiya 
avtomobilləri üzrə icraçı direktoru Tien 
dunlon və “Electrify Azerbaijan” MMC-
nin direktoru Tariyel Rüstəmov imzala-
yıblar. 

Qeyd edək ki, çərçivə sazişi elektrik 
mühərrikli avtobusların alınmasını, on-
lara xidmətin göstərilməsini, ölkəmizdə 
istehsalın qurulmasını və lokallaşdırılma-
sını nəzərdə tutur. Sazişin məqsədi Azər-
baycanda elektrik nəqliyyatı infrastruktu-
runun inkişafı, sərnişinlərin rahatlığının 
təmin edilməsi və ətraf mühitə zərərli 
təsirin azaldılması, habelə ölkənin ekoloji 
vəziyyətinin yaxşılaşdırılmasıdır.

Yeri gəlmişkən, sözügedən müqa-
vilənin Azərbaycanın evsahibliyi edəcəyi 
Birləşmiş Millətlər Təşkilatının İqlim Də-
yişiklikləri üzrə dərçivə Konvensiyasının 
Tərəflər Konfransının 29-cu sessiyası 
�COP 29� ərəfəsində imzalanması ölkə-
mizin iqlim dəyişiklikləri ilə mübarizə 
üzrə qlobal səylərə sadiqliyini bir daha 
göstərir. Nazirliyin məlumatında, həm-
çinin bildirilir ki, saziş çərçivəsində BYD 
şirkəti ölkəmizdə əlavə dəyər zəncirinin 
inkişaf etdirilməsi məqsədilə yeni isteh-
sal sahələrinə də investisiya qoymağı 
nəzərdə tutur. Belə ki, şirkətlə 202�-ci il-
dən aşağı tonnajlı yük elektrik avtomobil-
lərinin, kommunal təsərrüfat üçün elekt-
rik mühərrikli avtonəqliyyat vasitələrinin, 
elektrik mühərrikli minik avtomobilinin 
istehsalı, 2028-ci ildən isə elektrik ener-

jisinin saxlanması üçün batareyaların 
yığımı kimi sahələrdə əməkdaşlıq plan-
laşdırılır. Bu layihələr üzrə yaradılacaq 
birgə müəssisə tərəfindən, ümumilikdə, 
təqribən �0 milyon ABŞ dolları məbləğin-
də əlavə investisiyanın qoyulması plan-
laşdırılır.

Bir məqamı da qeyd edək ki, ölkə 
 Prezidentinin müvafiq sərəncamı ilə bun-
dan sonra elektrik mühərrikli avtobusların 
BYD şirkətindən alınmasına qərar verilib. 
Azərbaycanda elektrik mühərrikli avto-
bus istehsalı müəssisəsi fəaliyyətə baş-
ladıqdan sonra isə tələbat daxili istehsal 
hesabına ödəniləcək. Birinci mərhələdə 
“BakuBus” MMC tərəfindən BYD şirkə-
tindən 1�0 ədəd elektrik mühərrikli avto-
bus və 100 ədəd enerjidoldurma aparatı 
alınacaq. Avtobusların bu il oktyabrın 
31-dək  mərhələli şəkildə gətirilərək Bakı 
şəhərində marşrut xəttinə çıxarılması 
planlaşdırılır.

din şirkəti ilə əməkdaşlıq çərçivəsin-
də, həmçinin gələn il yerli istehsalın qu-
rulması və ehtiyat hissələrinin mərhələli 
şəkildə lokallaşdırılması planlaşdırılır. 
Bununla yanaşı, layihə dəstək mexa-
nizmləri, birgə müəssisənin maliyyələşdi-
rilməsi, əqli mülkiyyət hüquqlarının veril-
məsi və s. kimi məsələləri özündə ehtiva 
edir. Lokallaşdırılmanın 2030-cu ilədək 
avtobusların ümumi maya dəyərinin 40 
faizini təşkil etməsi nəzərdə tutulur. La-
yihə ilə bağlı müqavilənin isə cari ilin 
sentyabr ayında imzalanması planlaşdı-
rılır.

Ölkədə elektrik avtobuslarının isteh-
salı layihəsində “Azərbaycan İnvestisiya 
Şirkəti” ASC payçı kimi iştirak edəcək. 
Layihə üzrə BYD şirkətinin Azərbay-
candan olan tərəfdaşı “SARDA Group” 
şirkətlərinə məxsus “Electrify Azerbaijan” 
MMC-dir. BYD şirkəti tərəfindən Sumqa-
yıt Kimya Sənaye Parkında qurulacaq 
zavodda elektrik mühərrikli avtobusların 
istehsalına yaradılacaq birgə müəssisə 
tərəfindən, təqribən, 34 milyon ABŞ dol-
ları həcmində investisiyanın qoyulması 
nəzərdə tutulub. Şirkət tərəfindən daxili 
tələbat və ixrac imkanları nəzərə alın-
maqla illik istehsal gücünün 500 ədəd 
olması nəzərdə tutulur. Layihə çərçivə-
sində 800 yeni iş yerinin yaradılması da 
planlaşdırılır. 

Qeyd edək ki, 1995-ci ildə yaradılmış 
BYD şirkəti ötən il 3 milyon ədəd yeni 
enerji avtomobilinin rekord satışını həya-
ta keçirməklə dünya birincisi olub. BYD, 
həmçinin avtomobil istehsalı, elektronika, 
elektrik batareyaları, bərpaolunan enerji 
və dəmir yolu nəqliyyatı sahələrində son 
yenilikləri tətbiq edən dünya miqyaslı 
aparıcı texnologiya şirkətlərindən biri he-
sab olunur.

“Yaşıl texnologiya”dan 
 “yaşıl mədəniyyət”ə…
İnformasiya Texnologiyaları İnstitutunda uzun illərdir ki, rəqəmsal 

transformasiyalar şəraitində “yaşıl texnologiya”larla  bağlı tədqiqatlar aparılır, 
“yaşıl iqtisadiyyat” və ekologiya kimi problemlərə böyük diqqət ayrılır.

Bu barədə A0(A-nın vitse-Srezi-
denti, adıçəkilən institutun baş direk-
tRru, akademik 5asim Əliquliyev de-
yib: 

– Hazırda bütün dünyada, o cümlə-
dən Azərbaycanda enerji təhlükəsizliyi 
məsələlərinə böyük əhəmiyyət verilir, ən 
müasir texnologiyaların ölkəmizdə geniş 
tətbiq olunması ilə yeni iqtisadi sahələrin 
meydana gəlməsi, enerji istehsalı, enerji 
təhlükəsizliyinin yenidən qurulması is-
tiqamətində mühüm addım atılır. 

Bu il ən böyük beynəlxalq tədbirlərdən 
biri olan BMT-nin İqlim Dəyişmələri üzrə 
dərçivə Konvensiyasının Tərəflər Konf-
ransının 29-cu sessiyasının – COP29-un 

ölkəmizdə keçirilməsinə dair qərarı mü-
hüm hadisə kimi diqqət çəkir. Bu mötəbər 
tədbir Azərbaycanın beynəlxalq aləmdə 
nüfuzunun daha da yüksəldilməsi baxı-
mından böyük siyasi və iqtisadi əhə-
miyyət daşıyır, iqlim dəyişikliyinin azal-
dılmasına və yaşıl enerjidən istifadəyə 
yönəlmiş qlobal təşəbbüslərin təşviqində 
mühüm rol oynayır. 

COP29 ölkəmizdə “yaşıl ideyaların” 
reallaşması istiqamətində institusional və 
kompleks tədbirlərin həyata keçirilməsinə 
təkan verəcək, dünyanın “düşünən beyin-
ləri” ölkəmizdə cəmləşəcək. 

Ənənəvi iqtisadiyyatın “yaşıl iqtisa-
diyyat”a transformasiya olunması üçün 
Azərbaycan cəmiyyətində “yaşıl mədə-
niyyət”in formalaşdırılmasına başlanılıb. 
AMEA-nın İnformasiya Texnologiyala-
rı İnstitutunun alimlərinə “yaşıl ideya”, 
“yaşıl texnologiyalar” istiqamətində yeni 
təşəbbüslər irəli sürməklə bağlı tapşırıq-
lar  verilib. İnstitutda artıq  “yaşıl cəmiy-
yət”in formalaşması məsələləri ilə bağlı 
tədqiqatlara başlanılıb,  “yaşıl texnologi-
yalar”ın  tətbiqi istiqamətində aparılan 
işlərə, həyata keçirilən tədbirlərə elmi 
baxımdan ciddi dəstək verilməsi qərara 
alınıb.

SOCAR regionun enerji  
xəritəsini yaradır

Azərbaycan Dövlət Neft Şirkəti (SOCAR) BMT-nin İqlim Dəyişmələri üzrə 
Çərçivə Konvensiyasının Tərəflər Konfransının 29-cu sessiyasında (COP29) 
fəal iştirak edərək iqlim dəyişikliyinin təsirlərinin yumşaldılmasına kömək 
edəcək tədbirlər və müzakirələr təşkil etməyi planlaşdırır. Bunu SOCAR-ın 
vitse-prezidenti Əfqan İsayev “Euronews”a açıqlamasında deyib.

Digər milli və beynəlxalq neft şirkətlə-
ri ilə birgə səylərin vacibliyini vurğulayan 
vitse-prezidentin sözlərinə görə, strateji 
tərəfdaşlıqlar və perspektivli layihələr va-
sitəsilə SOCAR gələcək nəsillər üçün da-
yanıqlı gələcəyi təmin etməyi hədəfləyir. 
“SOCAR strateji mövqe tutur ki, regionun 
gələcək enerji xəritəsinin formalaşmasın-
da əsas rol oynasın”, – deyə o, əlavə edib. 

SOCAR-ın karbohidrogen və aşağı 
karbonlu biznes portfelini tarazlaşdırmaq 
məqsədilə ənənəvi neft-qaz müəssisə-
sindən 2035-ci ilə qədər enerji sahəsin-
də şaxələndirilmiş lider şirkətə çevrilmək 
planları və addımları barədə məlumat 
verən Ə.İsayev təmsil etdiyi qurumun  
karbonsuzlaşdırmaya sadiqliyini vurğula-
yaraq emissiya səviyyəsini qlobal sənaye 
liderlərinin səviyyəsinə uyğunlaşdırmaq 
niyyətində olduğunu bildirib. O deyib ki, 
hazırda SOCAR strateji qlobal oyunçular-

la əməkdaşlıq edir, o cümlədən 2 günəş 
və 1 külək elektrik stansiyası da daxil 
olmaqla 1 giqavat gücündə bərpaolu-
nan enerji mənbələrinin, həmçinin eko-
loji cəhətdən təmiz hidrogen istehsalına 
yönəlmiş 2 giqavat gücündə dəniz külək 
enerjisi layihəsinin hazırlanmasına baş-
layıb.

6amir H(YDƏ5O9,  
iqtisadçı-eksSert

Respublikamızın bərpaolunan ener-
ji potensialı əsasında istehsal edilən 
“yaşıl sərvət”in tezliklə ixracının həyata 
keçirilməsi, ölkəmizin bu sahədə geniş-
miqyaslı uğurlu layihələr reallaşdırması 
Azərbaycanın enerji strategiyasında 
yeni eranın başlanmasından xəbər ve-
rir. Bu eranın əvvəlində  Azərbaycanın 
COP29-a evsahibliyi hüququ qazanma-
sı həm ölkəmizə etimad göstəricisi kimi 
diqqət çəkir, həm də qarşıya qoyulan və-
zifənin – 2030-cu ilədək elektrik enerjisi-
nin qoyuluş gücündə bərpaolunan enerji 
payının respublikamızda 30 faizə çatdı-
rılmasının gerçəkləşdiriləcəyi əminliyini 
ifadə edir.      

Belə bir  tədbir Azərbaycanın iqlim 
dəyişikliklərinə qarşı mübarizədə həyata 
keçirdiyi layihələrin beynəlxalq aləmdə  
tanınmağına və bu sahənin sürətli in-
kişafına yeni investisiyaların cəlb olun-
masına əlverişli imkan yaradır. Respub-
likamız  neft-qaz ölkəsi olmaqla yanaşı, 
iqlim dəyişiklikləri ilə bağlı çağırışlara 
da yüksək səviyyədə  reaksiya verir. 
Belə ki, 2030-cu ilə qədər istilik effekti 
yaradan qazların həcminin ölkəmizdə 
35 faizə qədər azaldılması nəzərdə tu-
tulur. O cümlədən, sürətlə bərpaolunan 
enerji sahələri yaradılır və 2030-cu ilə 
qədər istehsal edilən elektrik enerjisinin 
30 faizinin “yaşıl enerji” üzərinə keçiril-
məsi ilə bağlı könüllü öhdəlik diqqətdə 
saxlanılır. Bu məqsədlə günəş və külək 
elektrik stansiyalarının yaradılması ilə 
bağlı layihələr davamlı olaraq  reallaşdı-
rılır. Ölkəmizdə “yaşıl enerji” sahələrinin 

genişləndirilməsi ilə əlaqədar təcrübəsi 
olan dünyanın aparıcı şirkətləri ilə saziş-
lər imzalanır.  

Azərbaycanda qlobal istiləşmə ilə 
mübarizədə respublikamızın etibarlı 
enerji tərəfdaşı və beynəlxalq birliyin 
məsul üzvü kimi rolunu nümayiş etdirən 
“yaşıl enerji” layihələri uğurla həyata 
keçirilir. 2024-cü ilin noyabrında Bakı-
da keçiriləcək BMT-nin İqlim Sammitinə 
sədrlik edəcək ölkəmiz bu nüfuzlu təd-
biri iqlim dəyişikliyinə qarşı birgə müba-
rizədə beynəlxalq əməkdaşlığın reallaş-
dırılması üçün mühüm platforma olaraq 
dəyərləndirir.

Göründüyü kimi, neft-qaz ölkəsi olan 
Azərbaycan “yaşıl enerji” növlərinin ya-
radılmasını və onun dünya bazarlarına 
nəqlini hazırda enerji siyasətinin yeni 
prioritet istiqaməti kimi müəyyənləşdirib. 
COP29-un Bakıda keçirilməsi qərarının 
verilməsi, habelə beynəlxalq aləmdə 
razılıqla qarşılanması da məhz vurğula-
nan siyasətdən qaynaqlanıb. Şübhəsiz 
ki, bu zaman Prezident İlham Əliyevin 
bu sahədə – bərpaolunan enerji po-
tensialının gerçəkləşdirilməsi ilə bağlı 
məqsədyönlü fəaliyyəti də əsaslı rol oy-
nayıb. 

(ksSert rəyi

COP29 Azərbaycanı qlobal ekoloji 
savaşın ön mövqeyinə çıxarıb

Səhifəni hazırladılar�  
Vaqif BAYRAMOV,  

Mirbağır YAQ8BZADƏ  

